
REZIME 
Jagoda (Fragaria vesca L.) je bogat izvor fenolnih spojeva koji imaju antioksidativno i 
antiproliferativno djelovanje. Antocijani su kvantitativno najzastupljeniji oblik polifenola u jagodama 
te značajno doprinose njihovoj antioksidativnoj aktivnosti. Cilj ovog rada je procjena uticaja 
nadmorske visine staništa, na sadržaj  ukupnih antocijana  u plodovima jagode, sakupljenim na 
različitim lokalitetima. Laboratorijskom analizom vršeno je spektrofotometrijsko određivanje ukupnih 
antocijanina po metodi ekstrakcije iz različitih pH vrijednosti medija. Supernatanti su korišteni  za 
mjerenje apsorpcije na 510 nm. Rezultati ovog istraživanja pokazuju uticaj nadmorske visine na 
sadržaj polifenolnih jedinjenja u šumskim plodovima. 
 
Ključne riječi: šumska jagoda, polifenoli, nadmorska visina, stanište 
 
 
ABSTRACT 
Strawberry (Fragaria vesca L.) is a rich source of phenolic compounds that have antioxidant and 
antiproliferative activity. Anthocyanins are quantitatively the most common form of polyphenols in 
strawberries, and significantly contribute to their antioxidant activity. The aim of this paper is to 
assess the impact of their habitat's altitude on the content of total anthocyanins in the fruits of 
strawberries, collected at different localities. Spectrophotometric determination of total anthocyanins 
was done by laboratory analysis, with the method of extraction extraction from different pH of the 
media. Supernatants were used to measure the absorption at 510 nm. Results of this study show the 
impact of altitude on the content of polyphenolic compounds in forest fruits. 

1. UVOD  
Jagode su bogat izvor fenolnih spojeva koji imaju antioksidativno i antiproliferativno 
djelovanje [1, 2, 3]. Polifenolni spojevi, osim što imaju važnu ulogu u biljnim obrambenim 
mehanizmima na okolišne stresne faktore [4], utiču na kvalitetu, boju i okus kako svježeg 
voća, tako i voćnih proizvoda [5, 6]. Glavni fenolni spojevi u vodenim ekstraktima plodova 

jagode su elaginska kiselina, kvercetin i hlorogena kiselina [7].  Antocijani su kvantitativno 
najzastupljeniji oblik polifenola u jagodama, te značajno doprinose njihovoj antioksidativnoj 
aktivnosti [1, 8, 9]. Cilj ovog rada je procjena uticaja nadmorske visine staništa, na sadržaj  
ukupnih antocijana  u plodovima jagode prikupljenim na različitim lokalitetima. 
 
2. MATERIJAL I METODE  
U istraživanju su korišteni plodovi šumske jagode (Fragaria vesca L.). Biljni materijal je 
prikupljen na četiri lokaliteta sa različitim nadmorskim visinama i to: lokalitet 1-Ilinčica (400 
m.n.v) lokalitet 2-Boljanić (536 m.n.v)  lokalitet 3-Crni vrh (730 m.n.v) i lokalitet 4-Konjuh 
(900 m.n.v.). Biljni materijal je spremljen u PVC vrećice i transportovan u laboratoriju gdje je 
urađeno spektrofotometrijsko određivanje ukupnih antocijana. 
 
2.1. Spektroskopsko određivanje ukupnih antocijana po metodi ekstrakcije pri različitoj 
pH vrijednosti medija 
Metoda se temelji na strukturalnoj razlici antocijana pri različitoj pH vrijednosti medija (pri 
pH 1,0 su obojeni, pri pH 4,5 bezbojni), usljed čega pokazuju različitu apsorpciju svjetlosti 
talasne dužine 510 nm. Nekoliko grama biljnog tkiva (3-5 g) se tekućim dušikom macerira do 
finog praha, nakon čega se odmah odvaga po 0,5 g u posebno označene dvije plastične 
epruvete od 15 cm3. U jednu se dodaje 10 cm3 pufera I a u drugu isti volumen pufera II. 
Nakon homogenizacije vorteksiranjem (10-ak sekundi), obje suspenzije se centrifugiraju dva 
puta po 15 minuta na 5000 G pri 4°C. Supernatanti se koriste za mjerenje apsorpcije na 510 
nm pomoću instrumenta UV mini-1240 UV-VIS spektrofotometra SHIMADZU Corporation.  
 
Formula za izračunavanje ukupnog sadržaja antocijana : 
 

ANT ( mg/kg svježe mase)= (ApH 1,0-ApH 4,5) x (484,8/24 825) x 20 000 
 

gdje su: 
ANT(mg/kg) - sadržaj antocijanina u mg po kg svježe mase biljnog tkiva, 
ApH 1,0 - apsorcija u uzorku s puferom I, 
ApH 4,5 - apsorpcija u uzorku s puferom II, 
484,8 - molekularna masa cijanidin-3-glukozid hlorida, 
2425 - molarni apsorcijski koeficijent cijanidin-3-glukozid hlorida i 
2000 - faktor za preračunavanje na mg/kg svježe mase [10].   
 
Laboratorijska analiza ukupnih antocijana po metodi ekstrakcije uz različit pH  urađena je u 
tri ponavljanja. Rezultati su izraženi kao srednja vrijednost sa standardnom devijacijom. 
 

 
3. REZULTATI I DISKUSIJA 
Iz prikazanih rezultata vidljivo je da su se vrijednosti ukupnih antocijana kretale od 132,67 
[mg/kg] na lokalitetu Ilinčica do 328,22 [mg/kg] na lokalitetu Konjuh. Najveći sadržaj 
antocijana u plodovima šumske jagode utvrđen je na lokalitetu Konjuh koji se nalazi na 
nadmorskoj visini od 900 m, a najmanji sadržaj utvrđen je na lokalitetu Ilinčica koji se nalazi 
na nadmorskoj visini od 400 m (slika 1).  

Slika 1. Vrijednosti ukupnih antocijana na različitim nadmorskim visinama [mg/kg] 
 
U našem istraživanju pokazalo se da nadmorska visina utiče na sadržaj antocijanina u  
plodovima jagode. Stoga je na 900 m nadmorske visine sadržaj antocijanina bio veći u odnosu 
na manje nadmorske visine. Na manjim nadmorskim visinama količina antocijanina je bila 
znatno manja. Rezultati pokazuju uticaj nadmorske visine na sadržaj polifenolnih jedinjenja u 
šumskim plodovima, što je u skladu sa podacima iz literature [12].Grupa istraživača [11] je 
utvrdila da plodovi jagode prikupljeni sa viših nadmorskih visina pokazuju veći sadržaj 
aktivnih materija u odnosu na plodove koji rastu na nižim nadmorskim visinama, osim u 
slučaju određivane elagne kiseline, koje više ima u plodovima sa podneblja niže nadmorske 
visine.  
 
4. ZAKLJUČAK 
Na osnovi rezultata provedenog istraživanja mogu se donijeti sljedeći zaključci: 

• Najveći sadržaj antocijana utvrđen je u plodovima šumske jagode na 900 metara 
nadmorske visine, a najmanji sadržaj antocijana u plodovima jagode sakupljenim na 
400 metara nadmorske visine.  

• Rezultati ovog istraživanja pokazuju uticaj nadmorske visine na sadržaj polifenolnih 
jedinjenja u šumskim plodovima. 

• Polifenolni spojevi, osim što imaju važnu ulogu u biljnim obrambenim mehanizmima 
na okolišne stresne faktore utiču na kvalitetu, boju i okus kako svježeg voća, tako i 
voćnih proizvoda. 

